
 

SEHI BERRIA 
 

JOKOLARIAK: 

 ETXEKO ANDEREA: emaste nahasia 

 MAI: nexka gazte bat, bere lekua uzten duena 

 KATTALIN: Mai ordaintzen duena 

JOKA-LEKUA: Edozoin barne 

 

 

LEHEN ZATIA 
 

MAI: (Herrauts kentzen ari da... Atean norbaitek jo du... Abian da idekitzerat). Jesus; hi 

hemen Kattalin; zertarat heldu hiz? 

KATTALIN: Hi lanean ari intzala ez, nakinan. Beraz hire ordain heldu nun. 

MAI: Zer, sehi heldu bahiz hunarat? 

KATTALIN: Ba, hola heldu nun... Zer dun holako kara? 

MAI: No; gaizoa; pleñitzen hut... Nik hamabortz egun eman dinat, bainan badinat aski. 

KATTALIN: Jes, zer dun ba? 

MAI: Etxeko andere bat, neskatoa, etxeko andere bat. Ikusiko dun zer pinpina. 

KATTALIN: Zer din etxeko andereak?... Erran lehenik hemen dea? 

MAI: Ez, ez, ez dun hemen. Hirirat joana dun. Bainan nik uste laster jinen dun. 

KATTALIN: (Jartzen da) Bainan, nolakoa dun beraz hire etxeko anderea? 

MAI: Neskatoa, halako atso melenka bat, bitzia, mintua, zikoitza,... Oro baditin, onak salbu. 

KATTALIN: Ah bon, untsa nun beraz. 

MAI: Ikusiko dun; lehen egunetik ukanen dun katixima. Jakin zan, etxe huntan zango 

puntetan behar din kurritu... Ikusten dun hola... (Zanga puntetan kurritzen da) 

KATTALIN: Jes, zer xoxokeriak... Zerendako hori? 

MAI: Arrabotsik ez egiteko... Hola nahi din etxeko andereak. Bainan hori ez dun fitsik, ago 

ixtaño bat... Gero ez dun sekulan mokanesarekin mukirik kendu beharko etxeko 

anderearen aintzinean desgustatzen delakotz. 

KATTALIN: Ha, ha, ha, ha (Irriz ari da); Zer dun ba etxeko andere hori? 

MAI: Ago ixtaño bat, neskatoa, ez dun hortan fini. Etxeko andereak badin gatu beltz bat. 

Hura beharko dun beti zaindu. Ez dun kanporat utzi beharko. 

KATTALIN: Ama maitea zerendako hori?... 

MAI: Etxeko andereak zion marrantatzen ahal dela, eta zonbait barne betedura nik ??? 

artetan. 

KATTALIN: (Untzian leituz) Purge-chap... Egundaino! Eta beheitikoa balinbadu? 

MAI: Beheitikoa balinbadu, huntarik; so egizan (beste untzi batetan leitzen du) Pilules 

antidysantériques. 

KATTALIN: No, untsa nun! ez nun, ez nun, hemengo un! 

MAI: Ba eta baditin oraino zer-nahi mazinakeria, kantatzea ez hiz libro. Ahapetik behar dun 

beti mintzatu... Kafian berak emaiten daun zukria, eta mokor bat. Frangotan 

igortzen nin bi sosen gatzaren bilarat. 

KATTALIN: Bo, to to to ... Ez nun ni hemen egongo. Behar zionat egun beretik despeira 

eman. 

MAI: Ez, hobe dun ixtaino bat egon eta gero zortzi egunak emaitea... Hola ukanen dun zortzi 

egunen irabazia kitorik. 

KATTALIN: Ez; ez nun segur gau bat ere hemen egongo. Behar dinat egun berian etxeko 

anderia nitaz ase... Eta, ikusiko dun ni egun berean hemendik jaliko nizala ene 

zortzi egunetako saria eskua. 

MAI: Hori ez zakinat ahatik! 



KATTALIN: Ikusiko dun; ikusiko dun. 

 

 

BIGARREN ZATIA 
 

MAI: To norbait heldu dun... Segur nun gure atsoa dela... Jar hadi no (Kattalin jartzen da) 

ETXEKO ANDEREA: (Xapel irrigarri batekin agertzen da, eta lehengo iguzkitako batekin... 

Mintzo da bortizki, boz mehe batekin) Alo, Marie! Parasoola hori! (Mai hartzen 

dako parasola) Esku-larru hauk! (Hartzen dako esku-larruak) (Kattalin irriz ari 

da, ari buruz) Nor da andere hori? 

MAI: Sehi berria, etxeko anderea! 

ETXEKO ANDEREA: Bon, bon untsa da, jar zite... Mai kanporat! (zango, puntetan Mai ateratzen 

da) (Etxeko anderea, jargi batetan jartzen da) Nola duzu izena? 

KATTALIN: Kattalin etxeko anderea. 

ETXEKO ANDEREA: Izen hori ez zaut pollita... Hemendik goiti, deituko zira Gaxux! 

KATTALIN: Bainan, etxeko anderea, Kattalin dudala izena, eta ez Gaxuxa! 

ETXEKO ANDEREA: Bon, Kattalin... Gaxux, zer dakizu egiten...? 

KATTALIN: Orotarik etxeko anderea, segurki badut laneko usea... Hiru urte pasatu berri ditut 

leku batean nehor ez baitzen zortzi egun egoiten ahal. 

ETXEKO ANDEREA: Ah, zer leku zinuen? 

KATTALIN: Atso mutzurdin bat, zahartua, mutzitua; bitzitua... Segurki bazuen ni bezalako 

baten beharra poxiño bat zentzatzeko. Atso tzarra (Irriz hasten da). Oraino orroit 

niz zer eskandala egin zautan erran nakolarik nahi nintiela gauak libro, larunbat 

eta igandeak aratsaldeak libro... Ez zautan erdietan jaterat ere eman nahi. Ba 

bainan ebasten bainiozkan ba jatekoak armoriotik. (Irriz hasten da) Gatu zahar 

bat ere bazuen bezin itsusia. Hura ere pozoinatu nion egun batez . Zer eskandala 

ez zautan eman (Irri egiten du) Bo, azkenean hezia nuen hezia... Jats 

kiderrarekin kuskako batzu emaiten nazkon kexarazten nindirarik soberaxko. 

ETXEKO ANDEREA: (Kattalin mintzo delaik, hiten du Oh,) 

KATTALIN: Oh; oh oh; Etxeko anderea... Gazte niz eta nahi dut ene gaztetasuna baliatu 

KATTALIN: Ba beti, azkenian ene gaizo atsoari etxia erre diot... O, ez nahitarat; bainan su 

sobera handia eginik, ziminiari su lotu eta... 

ETXEKO ANDEREA: Ho; ho hola bazira ez zira ene zerbitzian on... Ez... Ez... Ez dut zutaz 

deusere nahi... Ah ez; ez; ez. 

KATTALIN: Zer emaiten dautazu despeira jada?...! 

ETXEKO ANDEREA: (Berriz erraiten du) Oh; ba; ba; ba. Ez du fitsik nahi zutarik. 

KATTALIN: (Bere aintzinean jarriz, eta botza altxatuz) Errazu, bainan ahantzia duzu zure 

siñadura hemen duala egundik zure zerbitzuko nizala... Joanen naiz bainan 

ekatzu zortzi egunak. 

KATTALIN: Zortzi egunak?? 

KATTALIN: Ba; ba legia hala da! Ez nauzu kanporat emaiten ahal? Zortzi egunen aitzina eman 

gabe. Paga eni zortzi egunak. 

ETXEKO ANDEREA: Oh, la, la, la. Paga galdatzen duzuia lanik fitsik egin gabe. 

KATTALIN: Ba legia hala da. Paga nezazu edo joan niz gendarmetarat. 

ETXEKO ANDEREA: Ai; ai; ... Bon ontsa da... Joan niz bilarat, zer presuma! 

 

 

HIRUGARREN ZATIA 
 

MAI: (Xoko batetaik ateratuz) Pst, pst... Errausitu duna? 

KATTALIN: Ba, neskatoa, badinat no.... Sos-ketarat joana dun. 

MAI: No, xantza dun. 

KATTALIN: Ba eta ez din fini, behar zioinat konduen gaineratekoa ere eman. 



MAI: Zer egingo duken? 

KATTALIN: Xt, xxt! Gorde hadi ; heldu dun. 

 

 

LAUGARREN ZATIA 
 

ETXEKO ANDEREA: Zonbat pretenitzen duzu! 

KATTALIN: Hori, ehun libera gutienetik... Gehiago EMAITEN baduzu hobe! 

ETXEKO ANDEREA: Hori ehun libera, baduzia kopeta? 

KATTALIN: Zer? Ilabete laurdena da , xuxen gira konduetan! 

ETXEKO ANDEREA: Hiru ehun libera, hori har atzu! Hori ehun libera! Ho, ho, ho... 

(Trenpetxartzen da) 

KATTALIN: Zer dun hori? 

MAI: Ba hori ere gatu erremedio bat. Gatua marranta delarik, hortarik eran eta urtzintzaka 

hasten dun, hustu artio. 

KATTALIN: (Untzia zabaltzen du, eta urtzintz egiten) Ba, ba hauta dun! 

ETXEKO ANDEREA: (Jatzartzen da, eta urtzintz egiten) 

KATTALIN: (Errautsa Mai-ri botatuz...) No hik ere hire partia, bestek bezala egiteko (hiruak 

urtzintzaka ari tira) 

Guazin, guazin etxe madalikatu huntarik (beren maletak hartuz) Addio, atso 

meleka tzarra... 

 

OIHALA 

 


